
Abstract

This paper assumes that the problems confronting the Muslim ummah throughout
the world stem from education which itself is plagued with a lot of challenges. It
attempts to analyze the educational curriculum, which is a major aspect of education
that lends its shape. The paper argues that many Islamic educational institutions
today suffer from weak curricula. To highlight this, the writer prefaces her paper
with a discussion on the theory of curriculum development which comprises four
basic components : educational objectives; learning experiences, organization of
the learning experiences and evaluation of achievement of objectives. The most
conspicuous weakness is the ambiguity or sometimes the non-existence of a clear
philosophy of education which acts as the basis for any educational institution, As
a result the curriculum formulated does not reflect the philosophy which is supposed
to underlie it. Instead, it reflects that of an alien philosophy such as the liberal,

secular philosophy. The analysis also shows that the learning experiences provided
are in some instances inadequate and not in line with the educational objectives.

Based on these weaknesses and the divergence of curriculum from the philosophy,

the paper presents a few steps for them to converge and the weaknesses to be redressed.

Pendahuluan

Kebanyakan negara Islam telah dijajah selama beberapa kurun oleh kuasa Barat,
bermula pada awal abad ke 16 lagi. Negara-negara ini cuma mencapai kemerdekaan
pada pertengahan kurun ke 20. Pada zaman penjajahan ini, sistem pendidikan
digunakan sepenuhnya oleh pihak penjajah untuk mencapai agenda mereka yang
tersendiri, termasuk menyebarluaskan fahaman sekular dan meminggirkan agama.
Umat Islam terputus dari aliran wacana budaya mereka sendiri dan mengalami
ketersisihan. Justeru itu tidaklah menghairankan kalau ramai cendikiawan Islam
berhujah bahawa di antara pelbagai institusi sosial, sistem pendidikan merupakan
tempat yang paling subur bagi pembiakan dan penyebaran faham sekular di
kalangan umat Islam. Para intelekiual Islam menyedari rancangan induk ini dan
berusaha dalam pelbagai bentuk pada masa yang berlainan untuk menghentikan
serangan intelektual dan agama ini. Gerakan islah, khususnya, di bawah pimpinan
Jamaluddin al-Afghani dan seterusnya di bawah Abduh dan Abdul Rashid Ridha

di Mesir, mempengaruhi ramai pengikut daripada negara Islam yang lain yang
menubuhkan gerakan reformasi sendiri seperti Muhammadiyah dan Kaum Muda
di Indonesia dan Malaysia, dan al-Tkhwan al-Muslimun dan Jama <at Islami di
Mesir dan benua India. Usaha yang terkemudian dalam perjuangan ini dibuat
melalui Persidangan Pertama Pendidikan Islam Sedunia yang diadakan di Makkah
pada tahun 1977. Dalam semua usaha ini, pendidikan terus menjadi fokus.

Umat Islam menghadapi beberapa cabaran besar dalam pendidikan pada masa
lampau dan kini. Pertama, cabaran dan ketiadaan falsafah pendidikan yang jelas
dan kukuh untuk bertindak sebagai pedoman kepada amalan pendidikan. Kedua,
umat Islam masih meraba-raba dalam kegelapan untuk mencari kurikelum yang
sejiwa dengan falsafah Islam itu sendiri bagi menggantikan kurikulum pendidikan
yang sekular dan mengkotak-katikkan ilmu, Ketiga, cabaran untuk menyatukan
sistem pendidikan dualistik iaitu antara sistem pendidikan kebangsaan yang di
kebanyakan negara masih sckular, dan sistem pendidikan agama. Akhirnya, cabaran
kekeliruan tentang konsep ilmu dan pendidikan yang mengakibatkan kekeliruan pula
ke alas tatasusunan ilmu dan kehilangan penghormatan bagi golongan yang berilmu.

Kertas ini berhasrat untuk meneliti cabaran-cabaran tersebut dengan menganalisis
kurikulum institusi pendidikan Islam di Malaysia. Kurikulum merupakan
komponen pengajaran yang sangat penting, bahkan dianggap ratu bagi ilmu
pendidikan. Ia mencerminkan falsafah pendidikan sesebuah institusi pendidikan,
malahan ia merupakan mekanisma bagi mencapai matlamat institusi itu.

Kurikulum

Istilah “kurikulum’ mempunyai berbagai makna yang menggambarkan perubahan
konsepsi dan perbahasan yang berterusan tentang tujuan pendidikan, cara dan
proses menerusi mana tujuan-tujuan ini dapat dicapai, Para pendidikan tradisional
berpendapat bahawa kurikulum merujuk kepada satu himpunan mata pelajaran
yang dikenalpasti dan disediakan oleh guru bagi murid. Tyler melihat kyrikulum
dari pengertian yang luas sebagai “semua pembelajaran murid yang dirancang
dan diarahkan oleh sekolah bagi mencapai matlamat pendidikannya.”! Beliau
menegaskan bahawa terdapat empat soalan dasar yang mesti dijawab dalam
pembinaan kurikulum. Soalan dasar itu adalah :

1. Apakah tujuan atau objektif pendidikan yang harus dicapai oleh sekolah?

2, Apakah pengalaman-pengalaman pendidikan yang harus disediakan yang
besar kemungkinan dapat mencapai tujuan-tujuan ini?

3. DBagaimanakah pengalaman pendidikan ini boleh disusun dengan berkesan?

4. Bagaimanakah kita menentukan bahawa semua tujuan ini telah dicapai?*

Soalan dasar ini menyentuh empat komponen kurikulum iaitu, objektif, kandungan,
kaedah dan penilaian pendidikan di peringkat umum dan objektif kandungan,
kaedah dan penilaian di peringkat pengajaran dalam bilik darjah.

Smith, Stanley dan Shores mentakrifkan kurikulum secara konservatif sebagai
satu himpunan pengalaman-pengalaman berpotensi yang disediakan di sekolah
bagi tujuan mendisiplinkan kanak-kanak dan remaja dengan cara pemikiran dan
tindakan kumpulan.® Bagi universiti dan kolej pula, kurikulum merujuk kepada :

1. Misi atau tujuan sesebuah kolej atau program, atau pengungkapan secara
jamaah tentang apa yang difikirkan penting dipelajari oleh pelajar.

2. Satu himpunan pengalaman yang dipercayai oleh sesuatu autoriti wajar dimiliki
oleh semua pelajar,

3. Satu set kursus-kursus yang ditawarkan kepada pelajar.

4. Satu set kursus-kursus yang dipilih oleh pelajar daripada sebilangan yang
ditawarkan.

5. Kandungan sesuatu disiplin tertentu, dan

6. Struktur masa dan kredit bagi sesebuah kolej yang menawarkan
pendidikan.*

Stark memberi satu definisi yang komprehensif lagi bersifat operasional bagi
kurikulum. Ini meliputi :

1. Spesifikasi tentang ilmu, kemahiran dan sikap yang akan dipelajari;

2. Pilihan mata pelajaran atau kandungan yang melaluinya pengalaman
pembelajaran akan disisipkan;

3. Suatu struktur atau pelan yang bertujuan untuk melahirkan hasil-hasil tertentu
bagi pelajar yang berbeza kebolehan dan bakat;

4. Proses melalui mana pembelajaran dapat dicapai.
5. Peralatan dan bahan yang akan digunakan dalam proses pembelajaran;

6. Strategi penilaian bagi menentukan jika perubahan kemahiran, kelakuan, sikap
dan ilmu berlaku hasil daripada proses; dan

7. Lingkaran maklumbalas yang dapat memudahkan pengubahsuaian dalam
rancangan bagi meningkatkan pembelajaran®

Justeru itu kurikulum meliputi seluruh proses pembelajaran, dari menentukan
matlamat dan objektif, membina kandungan yang relevan, memikirkan kaedah
pengajaran, penilaian tentang keberkesanannya sehinggalah kepada maklumbalas
untuk memperbaikinya.

Perubahan kurikulum ditakifkan pada umumnya sebagai perubahan kursus yang
ditawarkan atau diwajibkan. Menurut Halliburton, alasan yang paling asas untuk
melakukan reformasi dalam kurikulum adalah disebabkan keusangan kurikulum
sedia ada. Ini berlaku kerana (a) peranan pendidikan berubah menurut keperluan
sosial dan iklim semasa, (b) wujudnya aliran baru dalam sistem pendidikan tinggi
sendiri, dan {(c) sesuatu disiplin melalui anjakan paradigma, khususnya apabila
andaian atau dasar yang mendokongnya selama ini berubah.® Oleh yang demikian,
sudah tentunya perubahan besar dalam falsafah pendidikan akan mempunyai
implikasi yang besar terhadap kurikulum.

Menentukan Dan Memilih Matlamat Dan Objektif Pendidikan

Bagi menentukan matlamat dan objektif pendidikan, beberapa sumber boleh dikaji.
Satu sumber utama ialah pelajar atau insan itu sendiri. Apakah tabiat insan dan
apakah matlamat dan keperluannya dalam kehidupan? Ini boleh dirujuk kepada
tasawwur masyarakat itu sendiri. Matlamat pendidikan boleh juga ditentukan dari
sumber kedua, faitu kehidupan masa kini. Memanglah sia-sia mempelajari sesuatu
yang sangat penting dua puluh tahun yang lalu tetapi kini tidak penting lagi dan
pada masa yang sama mengabaikan perkara-perkara penting hari ini.
Bagaimanapun, matlamat ini boleh dikritik sebab (a) bukan semua aktiviti
kontemporari itu baik dan diperlukan; (b) kehidupan sentiasa berubah dan aktiviti
masa kini juga boleh jadi tidak relevan dan ditelan zaman; (c) sebahagian daripada
aktiviti kontemporari itu tidak menarik buat kanak-kanak. Justeru itui, kehidupan
kontemporari tidak boleh dijadikan satu-satunya sahaja penentu bagi menentukan
matlamat dan objektif pendidikan. Satu lagi sumber yang sering dirujuk untuk
menentukan objektif pendidikan ialah cadangan daripada pakar sesuatu mata
pelajaran itu sendiri, iaitu fungsi vokasional ilmu itu dan sumbangannya kepada
fungsi pendidikan.

Matlamat dan objektif pendidikan yang dapat dilahirkan daripada ketiga-tiga
sumber ini lebih daripada cukup untuk digabungkan ke dalam program pendidikan.
Kita tidak memerlukan matlamat yang banyak, memadai dengan sebilangan kecil
sahaja sebab untuk mencapai matlamat ini yang melibatkan perubahan datam diri
dan jiwa insan-idealisme, sikap, tabi’at dan amalan, memerlukan masa yang
panjang. Malahan, separuh daripada objektif ini mungkin tidak konsisten kerana

timbul daripada sumber yang berlainan. Bagi memilih sekumpuian objektif yang
konsisten lagi penting memerlukan penyaringan dan di sinilah letaknya kepentingan
falsafah pendidikan dan falsafah sosial. Menurut Tyler, “falsafah pendidikan dan
sosial dapat beroperasi sebagai penyaring bagi memilih dan membuang objektif
pendidikan. Intisarinya pernyataan falsafah berusaha untuk menakrifkan sifat
kehidupan yang baik dan masyarakat yang baik””, Misalnya, jika sesebuah
masyarakat itu memandang tinggi nilai-nilai moral, maka amat penting baginya
menekankan objektif pendidikan yang bertujuan untuk membina nilai-nilai moral:

Satu lagi kaedah penyaringan bagi tujuan yang serupa ialah dengan menggunakan
ilmu psikologi pendidikan.® Misalnya, ilmu psikologi pendidikan dapat
menjelaskan tentang objektif mana yang sesuai dengan tahap usia tertentu
dibandingkan dengan tahap lain. Ia membolehkan perancang kurikulum
membezakan antara perubahan perlakuan yang dapat dicapai melalui proses
pembelajaran daripada yang tidak dapat dicapai dengan proses ini.

Falsafah Pendidikan Islam

Seperti yang disebut sebelum ini, falsafah pendidikan merupakan penyaring utama
bagi memilih dan membuang objektif pendidikan. Dalam bahagian ini falsafah
pendidikan Islam akan disentuh sebelum membincangkan unsur-unsur kurikulum
yang lain. Pendidikan membabitkan tiga unsur penting, iaitu pelajar (insan), ilmu
dan kaedah untuk menyampaikan ilmu kepada pelajar atau sebaliknya pelajar
membina ilmu. Oleh itu sebelum sesuatu falsafah pendidikan dirangka, ahli
pendidikan amat perlu mengetahui sifat insan (kerana pelajar itu seorang insan),
sifat ilmu dan makna pendidikan. Insan terdiri daripada ruh dan jasad. Ruh
merupakan fakulli rohani yang kadangkala juga disebut ‘aql (akal), galb (hati)
dan nafs (jiwa) mengikut fungsi yang dimainkan. <Agl adalah fakulti untuk
berhujah yang dianugerahkan kepada insan sahaja dan tidak kepada makhluk lain.
‘Agl lah yang meninggikan martabat insan ke sebaik-baik makhluk.® Jasad insan
mengandungi beberapa fakulti selaras dengan pancaindera fizikalnya. Tabi i insan
berhubung pembelajaran menjadi subjek utama kajian psikologi. Kita maklum
bahawa insan itu mempunyai daya ingin tahu yang tingi dan bersifat fleksibel,
dan boleh dilentur, khususnya pada usia yang muda. Insan juga memerlukan

_keperluan fizikal seperti keperluan makanan, aktiviti dan scks, keperluan sosial

seperti keperluan untuk dikasihi, untuk keanggotaan dan status dalam kumpulan
masyarakat, keperluan kerohanian iaitu, keperluan untuk berhubung dengan suatu
yang lebih besar dan luar daripada dirinya, iaitu keperluan untuk berhubung dengan
Pencipta.

Insan dianugerahkan oleh Allah dengan ruh dan pancaindera dan disediakan
olghNya untuk menerima ilmu. Menurut al-Attas, ilmu jalah ketibaan makna
sesuatu objek atau perkara ke dalam ruh atau ketibaan ruh kepada makna sesuatu
objek atau perkara.”®® Dengan ini jelaslah bahawa ruh itu tidak pasif tetapi juga
tidak aktif. Wahyu dan ilham diterima melalui ruh. Lima (panca) indera fizikal
itu merupakan tingkap kepada minda (‘aql), terutama untuk ilmu empirikal dan
rasional. Dalam tasawwur Islam, wujud satu struktur ilmu yang berhirarki. Seperti
juga kejadian sifat insan, ilmu juga memiliki dua kategori, ilmu nagliyyah atau
SJardhu cain dan ilmu ‘aglivyah atau fardhu kifayah. Kategori ini selaras dengan
tahap keyakinan ilmu dan kaedah pemerolehannya yang berbeza. Ilmu fardhu
“ain bersifat finit, tentu dan wajib dipelajari oleh setiap individu Muslim. Ia adalah
ilmu tentang rukun Islam, rukun iman dan syari “ah. Ilmu fardhu kifayah pula
wajib dipelajari oleh segolongan anggota dalam sesebuah masyarakat kerana
penting demi kelangsungan dan kehidupan umat. Ilmu ini begitu luas, meliputi
antara lain perubatan, matematik, sains tabii dan gunaan dan sains sosial. Melalui
hirarki ini, Islam memastikan bahawa setiap individu itu berpangkalkan “aqidah
sementara ia meneroka ufuk baru.

Hubungan antara “agidah dan ilmu dapat dikiaskan kepada permainan layang-
layang, di mana °agidah dikiaskan kepada tali lclayang sementara ilmu dikiaskan
kepada lelayang itu sendiri. Ketegangan sentiasa mendampingi tali dan lelayang
untuk penerbangan yang baik. Begitu juga akan wujud ketegangan antara “agidah
dan ilmu tetapi yang nyata ilmu itu bertunjangkan °aqidah yang kukuh.!! Jika
agqidah rosak, ilmu tidak berhaluan sepertimana lelayang yang terbang bebas
seketika apabila putus tali dan akhirnya jatuh ke bumi juga. Dalam tasawwur
Islam yang mendokong fahaman Tauhid, ilmu dianggap holistik dan mempunyai
kesatuan. Tidak wujud pemisahan antara bidang agama dan sekular, ilmu dan
iman, ilmu dan nilai dan sebagainya.”> Kedua-dua ilmu fardhu ‘ain dan fardhu
kifayah mempunyai satu tujuan iaitu mengukuhkan °agidah, satu melalui pengajian
yang teliti akan Kalimat Allah dalam al-Qur’an dan satu lagi melalui penelitian
yang sistematik terhadap alam manusia dan alam tabi <. Sifatilmu yang merupakan
kandungan kepada pendidikan adalah perkara yang diambil berat oleh kurikulum.
Justeru itu pemikiran tentang sifat insan dan sifat ilmu mempunyai pengaruh yang
kuat terhadap pendidikan,

Pendidikan (fa’dib, separuh memilih farbiya) adalah satu proses penerapan adab
ke dalam insan.'* Adab merujuk kepada disiplin jasmani, akal dan rohani, Ia
mengurniakan pemiliknya dengan kedudukan yang tepat bagi sesuatu perkara atau
objek (hikmah) dan selanjutnya untuk bertindak dengan adil. Al-Attas memberi

